
కేయూరబాహుచరిత్రము








గీ. ఉరగసంఘంబులకుఁ గప్ప లోడు టెల్ల,

     నీవు పుట్టకమునుఁ గాని నీ ప్రతాప

     మెఱిఁగి రిఁక మిమ్ముఁ దొరయ రా వెఱవకుంద్రె,

     చారుతరమూర్తి మండూకచక్రవర్తి.23

క. హనుమంతునిం బ్లవంగం, బని పిల్తురు నిన్నుఁ బిలుతు రాపేరనె యిం

     ద్రుని హరి యందురు హరి యని, నినుఁ జెప్పుదు ర న వినుతి నీకుం దగదే.
24

క. అని తన్ను నిట్లు వొగడిన, విని యొడ లుబ్బంగ భేకవిభుఁ డయ్యహి కి

     ట్లను నామంత్రులయనుమత, మున నిను రప్పింతు నిలువు ముదమున నచటన్.
25

చ. అని తనయిష్టమంత్రుల రయంబునఁ బిల్వఁగఁ బంచి వారి క

     ప్పని యెఱిఁగించిన న్వశమె పాములపొత్తు మనంగ దీని నే

     మని యొకగొప్పకార్యముక్రియం దలపోసెద వన్న వెండియున్

     మనమున సర్పబాంధవము మానని యేలిక మోము చూచుచున్.
26

వ. స్వేతుం డనుదర్దుకం బి ట్లనియె.
27

క. తనకు నెడ రైనతఱిమా, లనికంటెం గీడువడు నలజ్జత నదివా

     సినయపుడ మఱచి కుజనుఁడు, దనుఁ బట్టపురాజుఁగాఁగఁ దలఁచు మనమున్.
28

క. చెలిమి శిలాక్షర మెప్పుడు, నలుక జలాక్షరము సుజను లగువారలకున్

     జెలిమి జలాక్షర మెప్పుడు, నలుక శిలాక్షరము కుజను లగువారలకున్.
29

వ. పిదపఁ గృష్ణరూపం బనుమండూకం బి ట్లనియె.
30

మ. అరయం దుష్టజనుల్ స్వదుశ్చరణజాత్యంధుల్ నిజాచారధీ

     గరిమాతిస్తుతివంతు లాత్మఘనరక్షాజాగరూకాత్మకుల్

     పరదోషేక్షణదివ్యచక్షు లితరప్రజ్ఞాప్రశంసానిరం

     తరమౌనవ్రతు లన్యవిత్తహరణధ్యానక్రియానైపుణుల్.
31

క. చేరంగఁ దగని దుర్జనుఁ, జేరంగానిచ్చిరేని నేగియు నిడుమల్

     కూరుదురు తొల్లి కాకము, సేరిన యంచలకు నైనచేటు వినమొకో.
32

క. అనవుడు మండూకేశుఁడు, విన మెన్నఁడు నంచ లేమివిధమునఁ గాకం

     బునకు నిర విచ్చె నెవ్విధ, మునఁ నానిం బిదపఁ గీడు పొందెం జెపుమా.
33

వ. అనిన యాకథ విను మని యాకృష్ణరూపి యి ట్లనియె.
34

సీ. ఒక పర్వతముమీఁద నొప్పెడుకొలనిలో నంచలు కొన్ని యిచ్ఛానువృత్తిఁ

     బగ లెల్ల విహరించి భానుఁడు గ్రుంకంగఁ బాపాత్ములకుఁ జేరఁ బ్రాఁకరాని

		 ఈ పేజీలో చివరి మార్పు 28 సెప్టెంబరు 2021న 02:31కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

